
Francisco Fernández del Riego 

Xosé L. Franco Grande e Anxo X. Rajó Pazó 

 

Francisco Fernández del Riego, nado no 

lugar de Vilanova de Lourenzá (Lourenzá) o 

7 de xaneiro de 1913 e finado en Vigo o 26 

de novembro de 2010, foi un intelectual e 

activista político galego. Desenvolveu dende 

os anos 30 un traballo constante e 

recoñecido a prol da cultura galega que 

continuou até os seus últimos meses e que 

fixo del unha das personalidades máis 

destacadas de Galicia. Foi un dos principais 

artífices da editorial Galaxia e director xunto 

a Ramón Piñeiro da revista Grial nos seus 

primeiros cen números. Ensaísta e narrador, 

é autor dunha extensa obra centrada sobre 

todo na cultura e na literatura galega. 

Fernández del Riego pertence á xeración de 

intelectuais xurdidos arredor do Grupo Nós. 

Pepa Loba, entre a historia e a lenda 

Xosé Lois Ripalda 

 

O libro é un sinxelo e documentado traballo, 

cun título que reflicte unha alusión aguda do 

que o lector vai atopar. Nel tenciónase 

amosar luz sobre unha persoa, Pepa Loba, 

reflectindo situacións ás veces un tanto 

contrapostas, malia fundamentais sobre ela, 

cuxa identidade se perde na brétema dos 

tempos, sempre disposta a defender os 

sufridos labregos e labregas, oprimidos por 

unha sociedade hipócrita. 

Arrepío 

 

13 historias de medo arrepiante que amosan a 

Galicia máis escura, unha revisión da tradición 

popular do medo na procura de novas lendas 

que encaixar nun roteiro de escenarios da 

xeografía de noso. Un libro creado pola man de 

13 almas indispensables do panorama da banda 

deseñada galega. 

 

As ruínas de Lisboa 

Esteban Souto 

 

A parella que forman o Vítor e o Anxo viaxa a 

Lisboa canda os seus amigos Elisa e Tom. A 

luz e a fascinación da cidade obrígaos a mirar 

para si mesmos e para o seu amor sen a 

protección dos sobreentendidos e a rutina. 

O debú no cómic de Esteban Souto é unha 

novela gráfica moi moderna e profunda sobre o 

amor e o costume. Personaxes moi ben escritos 

e debuxados e, de fondo, unha Lisboa que é un 

protagonista máis. 

Aquí non pasa nada. Historias musicais de 

Lugo 

Juan Castro Lodeiro 

 

A publicación, traza a historia da creación 

musical na cidade e na provincia a partir das 

testemuñas das persoas que participaron e 

participan dela e reivindica o potencial 

cultural, artístico e económico da música en 

Lugo.  

 

Nerea. O príncipe da sorte 

Miguel Rojo e Pablo Prado 

 

II Premio de Banda Deseñada O Garaxe 

Hermético- 

Unha poza sen fondo, un príncipe que pide 

ser rescatado, uns monstros que non se sabe 

o que din... Ou pode que si? E todo por non 

facer caso dos consellos dos seus pais. 

Acompaña a Nerea nesta aventura chea de 

lambonadas, mocos e pingüíns, moitos 

pingüíns. 


